Ùczba IX
Emisja:  5.12.2014r. 
Temat: Eugeniusz Gołąbek 

Część I

Utwór: „Pòmału, ale dërch”

Śpiewa Marta Okrój 
Część II
J. Widza wa tak cos?!

A. Jo, tak cos jô widzã wnet kòżdégò dnia.

J. Ale nié mie, le te tôfle zamalowóné. 

M. Ò jaczich tôflach të gôdôsz?
J. Në, tëch na pòczątkù Gduńska.  
W. Cë chòdzy ò te zniszczoné tôfle, na jaczich je napisóné "Gduńsk - stolëca Kaszëb". 

M. Jô tak cos jesz nie widza. 

J. Në tej pòj òbezdrzë. (jidą)

A. Jô ju móm tak cos widzóné. To je baro brzëdkò, żebë chto niszcził pòspólné dobro. 

W. Wierã sã kòmù nie widzało, co tu je napisóné, że Gduńsk to je stolëca Kaszëb. 

A. A to doch je prôwda!

M. Ale jedny mëszlą jinaczi. 

J. Jô mëszlã, że Swiónowò je stolëcą, bò tam je Królewô Kaszëb. 

M. Prôwda!

W. W tim cos je! Ale historiczno pò prôwdze Gduńsk je stolëcą. Chceta wa mòże ùzdrzec całi Gduńsk?

A. To nie je mòżebné. 

W. Òbôczisz le. Pòjta ze mną. (jidą)

W. Hewò wzerôjta. Tu môta całé Stôré Miasto, jak na rãce. Do cze jachac do miasta, jak to mòże òbzerac w jednym placu. 

M. Jô jesz tegò nie widza, chòc mùszã rzec, że na żëwò to je czekawszé. 

J. Ale trzeba dalek łazëc, a mie sã nie chce. 
A. Në tak cos to më téż wiémë, że cë sã nick nie chce. Żebë cë sã tak chcało, jak cë sã nie chce. 
J. A cë sã chce?! Jakbë za zgnilenié płacëlë, tej të bë béł milionérą. 

W. Le dôjta pòkù z taką gôdką. Wa tak sã sztridëjeta, jak ti jedny ò tã stolëcã Kaszëb, a to ni mô niżódnégò cwëkù ani szëkù. 
M. A czemù Gduńsk przënôlégô ùważac za stolëcã naszégò regiónu?
W. Tam są wszelejaczé władze. 

A. Czasã nieùdóné, ale są. 

M. Wszãdze tak biwô. Ale we Gduńskù bëlë przódë naszi kaszëbsczi ksążãta - to téż je wôżné.

J. Swiãtopełk! Zrzeszonëch naji nicht nie złómie! Jô mëszlã, że tu béł jegò zómk.

W. Gôdają, że na Òstrowie Spikrzów. To bë bëło dzes tam, bliskò mariacczégò kòscoła. Hewò, tu je jesz lepi widzec. (trzimô w rãkach "Pòmeranią")
A. Cëż to je za pismiono? 

M. Të jes nôleżnikã Zrzeszeniégò, a nie wiész?
A. Wiém, wiém, jô sã richtich nie przëzdrzôł. Tu to je żuraw, Mòtława, a tu Òstrów Spikrzów. Jô tu móm bëté wiele razy. 

W. Nen numer je całi ò Gduńskù, midzë jinszima téż ò tim, że Gduńsk je naszim stolecznym gardã. Hewò - zdrzëta. 

M. Jô wiém, że znónym felietonistą "Pòmeranii" je Eùgeniusz Gòłąbk. Jô móm czëtóné jegò tekstë. Są baro bëlné. I móm téż jegò słowôrz doma.
W. To je jeden z barżi zasłużonëch pisarzów kaszëbsczich, téż ùrodzony we Gduńskù i całé żëcé z tim miastã sparłãczony.

Część III – 
Wiersz "" Eugeniusza Gołąbka
Rozmowa z Eugeniuszem Gołąbkiem z Chwaszczyna

Część IV

Ùczimë sã pisac

Utwór: „Pòmału, ale dërch”

Śpiewa Marta Okrój  

Tyłówka 

Wystąpili:
Weronika Pryczkowska

Marta Okrój

Julian Pryczkowski

Antoni Pryczkowski

J. Widzieliście coś takiego?!

A. Owszem, coś takiego widzę wnet każdego dnia.

J. Ale nie chodzi o mnie, tylko o te zamalowane tablice. 

M. O których tablicach mówisz?

J. No, tych przy wjeździe do Gdańska.  

W. Chodzi o te zniszczone tablice, na których napisano "Gdańsk - stolica Kaszub". 

M. Czegoś takiego jeszcze nie widziałam. 

J. To chodź zobaczyć.

A. Ja już widziałem coś takiego. To bardzo brzydko, żeby niszczyć wspólne dobro. 

W. Pewnie komuś się nie podobało, co tu jest napisane, że Gdańsk jest stolicą Kaszub. 

A. A przecież to prawda!

M. Ale jedni myślą inaczej. 

J. Ja sądzę, że Sianowo jest stolicą, bo tam jest Królowa Kaszub. 

M. Prawda!

W. Coś w tym jest! Ale historycznie rzeczywiście Gdańsk jest stolicą. Może chcecie zobaczyć cały Gdańsk?

A. To niemożliwe. 

W. Przekonasz się. Chodźcie ze mną

W. O, spójrzcie. Tu jest całe Stare Miasto, jak na dłoni. Po co jechać do miasta skoro może je obejrzeć w jednym miejscu. 

M. Nie widziałam tego jeszcze, choć muszę przyznać, że na żywo wygląda bardziej interesująco. 

J. Ale trzeba daleko łazić, a mnie się nie chce. 

A. O tym to doskonale wiemy, że tobie się nic nie chce. Żeby tobie się tak chciało, jak ci się nie chce. 

J. A tobie się chce?! Gdyby za lenistwo płacili, byłbyś milionerem. 

W. Przestańcie już z takimi tekstami. Wy tak się kłócicie, jak ci niektórzy o ta stolicę Kaszub, a w tym nie ma żadnego sensu ani rozsądku. 

M. A dlaczego Gdańsk należy uważać za stolicę naszego regionu?

W. Tam są wszelkie władze. 

A. Czasem nieudane, ale są. 

M. Wszędzie tak bywa. Ale w Gdańsku byli dawno temu kaszubscy książęta - to też jest ważne.

J. Świętopełek! Zrzeszonych nikt nas nie złamie! Ja myślę że tu był jego zamek.

W. Mówią, że na Wyspie Spichrzów. To byłoby gdzieś tam, blisko mariackiego kościoła. O, tu jeszcze lepiej to widać.
A. Co to jest za pismo? 

M. Jesteś członkiem Zrzeszenia, a nie wiesz?

A. Wiem, wiem, tylko nie spojrzałem dokładnie. Tu jest żuraw, Motława, a tu wyspa Spichrzów. Bywałem tu wielokrotnie. 

W. Ten numer jest cały o Gdańsku, między innymi również o tym, że Gdańsk jest naszym stołecznym miastem. Zobaczcie. 

M. Wiem, że znanym felietonistą "Pomeranii" jest Eugeniusz Gołąbek. Czytałam jego teksty. Są bardzo dobre. I mam w domu także jego słownik.

W. To jeden z bardziej zasłużonych pisarzy kaszubskich, także urodzony w Gdańsku i przez całe życie związany z tym miastem.

